
Da Hui hadiahkan Unive
Malaya pingat emas pertama
PETALING JAYA: Penampi
terakhir Chan Da Hui di Sukan
Institusi Pendidikan Tinggi
(SUKIPT) cukup bermakna
apabila dia menghadiahkan
Universiti Malaya (UM) pingat
emas pertama menerusi acara
taekwondo poomsae berpasu -
kan lelaki, semalam.

Da Hui bergandingan de-
ngan Jason Loo Jun Wei dan
Randy Owen Anak Augustine
Linggi untuk mengungguli
saingan sekali gus membuka ti-
rai kempen UM dengan kilauan
emas.

Universiti Pengurusan dan
Teknologi Tunku Abdul Rah-
man (TAR UMT) terpaksa
berpuas hati dengan perak
manakala Universiti Malaysia
Sabah (UMS) meraih gangsa.

Kutipan emas UM kemudi
bertambah apabila Jason dan
Nur Humaira Abdul Karim,
yang juga atlet kebangsaan,
menjuarai acara poomsae cam-
puran.

Gandingan itu tampil kemas
untuk mengetepikan pasangan
Sunway University, Dillon
Choo dan Wong Zin yang mem-
bawa pulang perak manakala
wakil TAR UMT, Chin Yi T
dan Loh Wai Yee meraih gang-
sa.

Buat Da Hui kejayaan itu
hadir pada waktu paling te-
pat kerana emas berkenaan
menjadi penutup manis buat
penampilan pertamanya dan
terakhir di SUKIPT selepas ti
tahun menuntut dalam Ijazah
Kejuruteraan Mekanikal di
UM.

Atlet berusia 22 tahun itu
berkata, dia memberikan sepe-
nuh tumpuan dalam aksi berk-

eng

enaan kerana poomsae me-
nuntut ketepatan tinggi dalam
setiap pergerakan, berbeza
dengan kyorugi yang lebih
menekankan kemahiran ber-
tarung.

“Bagi saya, saya memang
buat yang terbaik. Poomsae
berbeza kerana setiap kali kita
perlu memastikan pergerakan
dilakukan dengan sempurna
dan memberikan 100 peratus,”
katanya.

Walaupun mengakui sai-
ngan sengit, Da Hui tetap puas
apabila dapat membantu UM
mencapai sasaran emas, sekali
gus menjadikan penglibatan -
nya di universiti itu lebih ber
makna sebelum menutup ka-
riernya dalam taekwondo.

“Saya mahu bersara daripa-
da taekwondo selepas ini. Saya
mungkin masih bermain dalam
beberapa pertandingan lain te-
tapi saya tidak fikir akan me-

nyertai pasukan kebangsaan,”
katanya.

Mengimbas pembabitannya
dalam sukan itu, Da Hui berka-
ta, minatnya terhadap poomsae
tercetus selepas tertarik meli-
hat atlet lain melakukan pel-
bagai pergerakan yang diang-
gapnya menarik.

Selepas menamatkan penga -
jian, dia berhasrat menyam-
bung pengajian ke peringkat
sarjana di UM, bergantung ke-
pada keputusan akademiknya.

Dalam saingan poomsae
berpasukan wanita, TAR UM
muncul juara menerusi Joce -
lyn See Sze Yin, Rachjel Niee
Tian En dan See Hui En.

Sunway University meraih
perak melalui Loh Wai Yee,
Mieko Wong Yu Pei dan yow
Mei Xin, manakala UM mem-
bawa pulang gangsa menerusi
Celia Chong Xi Xuan, Tan Yi
Ern dan Vyan Lee Hui Jie.

an

UNIVERSITI Malaya (UM) mencatat detik manis apabi
poomsae berpasukan lelaki meraih pingat emas pertama dalam
saingan Taekwondo SUKIPT 2026. – IHSAN FB SUKIPT

SUMMARIES
PETALING JAYA: Penampilan terakhir Chan Da Hui di Sukan Institusi Pendidikan Tinggi (SUKIPT) cukup bermakna apabila dia
menghadiahkan Universiti Malaya (UM) pingat emas pertama menerusi acara taekwondo poomsae berpasu kan lelaki, semalam.
Da Hui bergandingan dengan Jason Loo Jun Wei dan Randy Owen Anak Augustine Linggi untuk mengungguli saingan sekali
gus membuka tirai kempen UM dengan kilauan emas.

